
				এই পাতাটির মুদ্রণ সংশোধন করা প্রয়োজন। 
বিরাম খোরপোষ পাঠায় বলেই সব বাতিল হয়ে গেল ! নতুন কারবাৱ নিয়ে ব্যস্ত হয়ে আছি বলেই তুই সংসারে এমন ছয়লাপ চলতে দিবি ?
ঃ ছয়লাপ কিসের শুনি ? বাবা থাকতে কত সমারোহ হত । তোমার আমলে কিছুই তো নেই। ছোট বোনের বড় হয়েছে, গলার হার হাতের চুড়ি মানানসই করে দিতে পারলেন । ওদের মনে কষ্ট হয় না ? দশটা মেয়ের গয়না কাপড় জমা দেখে বাবার জন্য ওদের কান্না পায় না ?
সমরেশ নিষ্ঠুরের মত বলে, মাঝে মাঝে কঁাদা ভাল । শ্ৰীতি বলে, কান্না পায়, কঁাদেও । কিন্তু চব্বিশ ঘণ্টা কেঁদে কাটানো যায় কি ? মানুষের খিদ্দেতেষ্টাও তো পায় ? একটু হাসিখুসীি আমোদ আহলাদ করার সাধ আহলাদও তো জাগে ?
দেহ মন ঝিমিয়ে আসছিল সমরেশের-খিদের তাগিদ সব হিসাব নিকাশ বাতিল করে দিতে চাইছিল। তবু সে প্ৰাণের জোরে সজ্ঞান থেকে বলে, ভাত, মাছ দুধ চিনি তরকারী ছড়িয়ে নষ্ট করে বুঝি সে সাধটা মেটাবে ?


	ওটা তুই বাজে যুক্তি তুলেছিস। সব ঘরেই খাবার জিনিষ কিছু কিছু ফেলন যায় ।

ঃ ওই খাবার জিনিষ। ফেলনা পেলে কত ঘরের কত মানুষ বেঁচে যায়
খবর রাখা ?


	আমার খবর রাখার দরকার ? রাগে গা জলে যায় সমরেশের, সে চেচিয়ে বলে, তোদের মত বেহদা বেহায়া বোধহয় জগতে নেই।
	না থাকাই ভাল। পুরুষ মানুষ, সংসারের দায় ঘাড়ে নিয়ে টানতে পারিস না, লজ্জাসরাম তোদেরি ভাল মানায় । আমরা বেহায় হলে কার কি এসে যায় জগতে ?

এখানে নিজের পায়ে দাড়াতে পারে নি, সংসার চলছে মামার দয়ার দানে

